
     సిల్లి కొనిపోయె నిత్తెఱంగునం బ్రాదుర్భావంబు నొందిన

     పదుండ్రు కుమారులు శైశవక్రీడలు సలుపుచుం బెరిఁగి

     క్రమంబునఁ జౌలోపనయనాదిసంస్కారంబులు వడసిరి తద

     నంతరంబ.115

సీ. వేదంబు వాదంబు వీణాదివాద్యంబు

                    లాలేఖ్యకర్మంబు లాగమములు

     మంత్రతంత్రంబులు మందులు మాయలు

                    సింధురగంధర్వశిక్షణములు

     జూదంబు మ్రుచ్చిమి జోస్యంబు గానంబు

                    ధర్మార్థకామశాస్త్రములు కవిత

     కావ్యనాటకములు కథలు పురాణంబు

                    లాయుధనైపుణ మంజనంబు

తే. నాదిగా నన్నివిద్యలు నన్ని[1]కళలు

     నభ్యసించిరి యౌవన మలరె నిట్టు

     లక్కుమారులఁ గనుఁగొని యవ్విభుండు

     సమ్మదాంబుధిలోఁ గేళి సలుపుచుండె.
116

వ. అట్టిసమయంబున నొక్కనాఁడు.
117

శా. ఫారావారపరీతవిశ్వవసుధాభాగంబునం గీర్తి కా

     ధారం బై వెలుఁగొందువాఁ డతులసత్యత్యాగశీలంబులం

     బారీణుండు విరించివంశవనధిప్రాలేయభానుండు దు

     ర్వారాంధఃపరిపంథివర్గనిబిడప్రాలేయభానుం డిలన్.
118

క. ధీరుఁడు కవీంద్రలోకా

     ధారుఁడు సకలాగమార్థతత్త్వవిచారో

